
1. CEFNDIR

1.1 Mae’r Pwyllgor Craffu Addysg ac Economi eisoes yn ymwybodol o’r newidiadau yn y modd y
gellir adrodd ar ganlyniadau, ac nad oes modd, er enghraifft, dwyn cymariaethau gydag
Awdurdodau eraill ar draws Cymru.

1.2 O ganlyniad i'r newidiadau hyn, dyma’r tro cyntaf i’r Pwyllgor Craffu Addysg ac Economi
dderbyn adroddiad ar ddeilliannau 2019. O ganlyniad, er mwyn hwyluso craffu priodol ary
deilliannau, fe’i cyflwynir fel dogfen ar wahan i Adroddiad Blynyddol yr Adran ac fe'i gwelir
yn Atodiad 1.

1.3 Yn unol a chais y Pwyllgor Craffu Addysg ac Economi, mae’r Adran Addysg wedi llunio
Adroddiad Blynyddol er mwyn galluogi’r craffwyr i gael trosolwg o waith yr Adran (ar wahan i
ddeilliannau 2019 a gyflwynir fel dogfen ar wahan). Gwelir yr Adroddiad Blynyddol yn
Atodiad 2.

1.4 Mae’r Adran Addysg yn cydnabod nad tasg hawdd yw sicrhau craffu effeithiol ar ddogfen
faith ar lawr pwyllgor, ac o ganlyniad, wedi ceisio llunio Adroddiad Blynyddol cryno, sydd yn
tynnu sylw at brif waith yr Adran, nodweddion cadarnhaol, ynghyd & meysydd sydd angen
sylw dros y cyfnod nesaf.

1.5 Mae’r Adran Addysg hefyd yn cydnabod fod y Pwyllgor Craffu Addysg ac Economi eisoes a
threfn o adnabod eitemau unigol ystyrlon i’w craffu, ac yn sicrhau craffu manwl ac effeithiol
ar y materion unigol rheiny.

1.6 O ganlyniad, nid oes modd tynnu sylw’r Pwyllgor Craffu at unrhyw adran yn benodol o fewn
yr Adroddiad Blynyddol sydd yn peri pryder.

1.7 Felly, cyflwynir yr atodiadau canlynol er sylw’r Pwyllgor Craffu Addysg ac Economi:
e Atodiad 1 — Adroddiad ar Ddeilliannau 2019
e Atodiad 2 — Adroddiad Blynyddol Addysg



